
VIII. URTEA 1.982. ZENBAKIA
ESKUALDEKO EGUNKARIA

BADATOR ESKOLA
TXIKIEN FESTA 
ALTZO Imaz Bertsolaria eskolako irakasle, ikasle eta gurasoek herriko
elkarte zein Udalarekin batera prestatu dute jaia ekainaren 13rako  6

Imaz Bertsolaria eskolako ikasleak izan ziren, besteren artean, atzoko aurkezpenean. I. GARCIA

13 elkartek
egoitza izango
dute Emeterio
Arresen
TOLOSA Tolosako Ekinbide Etxeak Topic
zentroan du egoitza orain, eta beraz, hutsik
geratu ziren lokalak egokituko dituzte  2

Kale antzerkiarekin
hasiko dute bihar
VIII. Antzerki Astea
ZIZURKIL Hilaren 30a arte sei lan eskainiko
dituzte, tartean herriko haurrek antzeztutakoa 5

‘Voith-Gorostidi auziak’ hautsak
harrotu ditu alderdi politikoen artean
TOLOSA Euskadiko Epaitegi Nagusiaren epaia aztertu
zuen Ezker Abertzaleak herenegun

ERREAKZIOA Bildarratzek eta Azkuek, Alkateak eta
Hirigintza zinegotziak, Udalaren ikuspuntua azaldu dute 3



Imanol Agirre, Joxe Agustin Arrieta, Jokin Bildarratz eta Jokin Azkue, atzoko aurkezpenean. I.TERRADILLOS

Emeterio Arresen egoitza
izango dute 13 elkartek 
Tolosa ›› Topic zentroan 
du egoitza egun Tolosako 
Ekinbide Etxeak, eta
horregatik hutsik geratu
dira lokal horiek.

IÑIGO TERRADILLOS

Tolosako Udalak Emeterio Arrese
2ko eraikinean dauden lokalak
egokitu egingo ditu, herriko 13 el-
karteren egoitza izateko. Elkarte
horien izaera soziala da, beraz,
«modu horretan, herriari eta gi-
zarteari zuzenduriko erabilera
emango zaio 400 m2 inguruko
gune horri». Eraikin horretan To-
losako Ekinbide Etxeak zituen bu-
legoak orain gutxira arte, baina ira-
gan azaroan Topic Txotxongiloen
Nazioarteko Zentroa ireki zutene-
tik bertara igaro dira. Beraz, lokal
horiek hutsik geratu zirenez, hain-
bat elkarteren egoitza izatea era-
baki du Udalak. 

«Beharren araberakoak»
Hala, herriko 13 elkarterekin bile-
rak izan dituzte, bakoitzaren beha-
rrak zein diren aztertzeko, eta ho-
rien arabera erabakitzeko nola an-
tolatu lokal berriak. Harizpe
jubilatuen elkarteak orain arte be-
zala, lokalen zati bat izango du, eta
Minbiziaren Aurkako Elkarteak

›› DATUAK

]Obrak.Emeterio Arrese eraiki-
nean 13 elkarterentzat lokalak
egokitzea.
]Epea.Maiatzaren bukaerarako
amaitzea espero dute.
]Aurrekontua.73.171 euro.

Elkarteak
]Harizpe jubilatuen elkartea.
]Laringektomizatuen elkartea.
]AECC / Minbiziaren Aurkako El-
kartea.
] Igarondo eta Alde Zaharra Den-
dak elkarteak.
]Aslemegi Gipuzkoako muineko
lesionatuen elkartea.
]Aspaldi diabetikoen elkartea.
]Appetol, aurrejubilatu eta ema-
kume alargunen elkartea.
]Cuba y Palante lagunen elkartea.
]Bizi Bide, fibromialgia eta astenia
kronikoa dutenen elkartea.
]Bilgune Feminista.
]Beti Ikasten, Esperientzia Eskola-
ko emakume ikasle ohien elkartea. 
]Gainditzen gorren elkartea.
]Nagusilan, adinekoekin lan egite-
ko boluntarioen elkartea.

ere leku finko bat edukiko du. Jo-
kin Bildarratz Tolosako alkateak
atzo eginiko aurkezpenean azaldu
bezala, «elkarte horrek ez zuen
egoitzarik Tolosan, beraz, hemen-
dik aurrera modu eraginkorrago-
an jardun ahal izango du minbizia
dutenekin eta euren senitartekoe-
kin». 

Beste 11 elkartek 6 bulego eta 3
bilera gela elkarbanatuko dituzte,
eta bakoitzak egun jakinetan era-
biliko ditu instalazioak azaldu di-
tuen beharren arabera. Elkarte ho-
riez gain, Tolosako beste edozein
elkartek erabili ahalko ditu bilera
gelak, aurrez erreserba eginda.

13 elkarte horien artean 2.500
bazkide batzen dituzte, eta aur-
kezpenean nabarmendu bezala,
«orain arte sakabanatuta bazeu-
den, aurrerantzean eraikin bakar
batean egongo dira, eta euren egin-
kizunak aurrera eramateko lekua
izango dute».

Maiatzerako bukatuta
Lokalak egokitzeko obrak herene-
gun hasi ziren, eta maiatzaren bu-
kaerarako amaitzea espero dute.
73.171 euroko aurrekontua dute la-
nek.

Hurrengo erronka egun Abas-
tosen dauden elkarteei leku berria
bilatzea izango da, laster Abastos
eraikina berritzen hasiko baitira.

Bihar izango da hilabete
honetako Tolosa Kantari
TOLOSA ]Tolosa Kantari kantujira
bihar izango da, ohi bezala,
12:00etan Tontokalen hasita.
Biharko saioan Tarragona musika-
riaren laguntza izango dute parte-
hartzaileek, bera eta bere lagunak
arduratuko baitira kantuen letrari
doinua jartzen.

Palestinar emakumeei
buruzko hitzaldia, gaur
TOLOSA ]Palestinaren aldeko Gi-
puzkoako Plataformak eta Tolosa-
ko Litaarafu-Ezagutzeko Elkarteak
antolatuta, Palestinar emakumeak
okupazioaren aurreanhitzaldia
izango da gaur, 19:00etan, Kultur
Etxean. Maria Jose Lera Psikolo-
gian doktorea, Hezkuntzaren Psi-
kologian aditua eta Sevillako Uni-
bertsitateko irakasleak emango du
hitzaldia.

Kalabazin lamina xixaz
betea, bihar Berdura plazan

TOLOSA ]Hilabetero Tolosaldeko
sukaldari bat joaten da Zerkausira
edo Berdura plazara, Zerkausiko
merkatuan, bertako eta garaiko
produktua erosi ondoren, bertan
prestatu eta herritarren artean ba-
natzera. Biharkoan, Amasako Itu-
rrigoxo jatetxeko Jokin Zabala su-
kaldaria izango da. Kalabazin lami-
na xixaz betea prestatuko du
Berdura plazan, eta 12:00ak alde-
ra, Berdura plaza bertan egingo du
razioen banaketa.

‘Tormesko Lazaro txikia’
ipuina liburutegian
LEITZA ]Liburuaren Egunaren ba-
rruan, Malas Pulgas taldeak Tor-
mesko Lazaro txikia ipuin klasikoa
kontatuko du, liburutegian, gaur
18:00etan hasita. 5 urtetik gorako
gaztetxoei zuzendua dago ema-
naldia.

Afaria eta musika gaur,
Irurako Zarretxen
IRURA ] Irurako Zarretxe tabernan
afaria eta ondoren kontzertua an-
tolatu dute gaurko. Afarirako 13
euro ordaindu beharko da. Musi-
kariak Paul, Borja blues eta Joselito
izango dira.

L Laburrak

«Orain 13 elkarte hauekin egin du-
gun bezala, hasiak gara han egoitza
duten elkarteekin hitz egiten, gure
asmoa denen artean irtenbiderik
egokiena ematea baita».

Gaur, hilak 23
Areto futbola
]Usabalgo goiko kantxan,
20:45ean, bigarren mailako parti-
da: Laskorain - 2king.

Bihar, hilak 24
Areto futbola
]Usabalgo goiko kantxan,
16:00etan, lehenengo mailakoen
partida: Tolargi - Anoeta.
]Usabalgo beheko kantxan,
17:30ean, hirugarren mailako par-
tida: Laskorain - Zarautz.

Saskibaloia
]Usabalgo goiko kantxan,
10:30ean, infantil mutilak: Ipar
TAKE - Goierri. Infantil neskak:
Ekhi Oria - Easo 96.
]Usabalgo goiko kantxan,
12:00etan, kadete mutilak: Bide
Bide - Easo Ekaitza. Kadete muti-
lak: Aurrera TAKE - Erroibide. Ka-
dete neskak: TAKE - Easo 94 Es-
partak.
]Usabalgo goiko kantxan,
18:00etan, senior mailakoen parti-
da: TAKE Orbela - Mondragon
Univers. 
]Usabalgo beheko kantxan,
16:00etan, junior mailako partida:
TAKE - Kraft Atletico San Sebas-
tian.

Futbola
]Usabalgo futbol zelaian, Infanti-
len F-8, 09:00etan: Anoeta - Zes-
toa.
]Usabalgo futbol zelaian,
10:30ean, kadeteen lehenengo
mailako partida: Tolosa CF - Trin-
txerpe.
]Usabalgo futbol zelaian,
12:00etan, infantil ohorezko maila-
koen partida: Tolosa CF - Dunboa.
]Berazubiko futbol zelaian, lurral-
dekako ohorezko mailako partida,
16:30ean: Tolosa CF - Bergara.

Pilota
]Beotibar pilotalekuan, 10:00etan,
Herri Arteko Pilota Txapelketaren
partidak: Tolosa - Arrasate.

Etzi, hilak 25
Areto futbola
]Usabalgo beheko kantxan,
10:00etan: Laskorain - Eskolapio-
ak.

Futbola
]Usabalgo futbol zelaian, emaku-
mezko seniorren F-11 partida,
12:00etan: Tolosa CF - Real Union.
]Berazubiko futbol zelaian,
11:00etan: Tolosa CF - Lengokoak.

KKirol jarduera

@ Argazki Lehiaketa. Aurten
ere martxan da Aste Santu-

ko oporraldia eta gero egin ohi du-
gun Argazki Lehiaketa. Hain zuzen
ere, hamaikagarren edizioa du HI-
TZA Argazki Lehiaketak. Irudietan
atalean ikusgai daude lehiaketan
orain arte parte hartu dutenak.
Zuk ere zure argazkiarekin parte
har dezakezu, hilaren 28a baino le-
hen bidalita. Sari ugari eskuratzeko
aukera dago:

www.tolosaldekohitza.info



Tolosako Ezker Abertzaleko hainbat kidek prentsaurrekoa eskaini zuten herenegun.ASIER IMAZ

Hektor Espin: «Nola onartu dezakete
plana, ilegala dela baldin badakite?»
‘Voith-Gorostidi auzia’ ››
Tolosako Udalari eta
Gipuzkoako Foru
Aldundiari zuzendu zaio
Ezker Abertzalea. 

ASIER IMAZ

Tolosako Ezker Abertzaleak hau-
tsak harrotu dituen prentsaurre-
koa eskaini zuen herenegun uda-
letxean. 

Alde batetik, Voith-Gorostidiko
etxebizitzen inguruan Euskadiko
Epaitegi Nagusiak argitaratu berri
duen epaia aztertu zuten. Bestetik,
epaiaren inguruko irakurketa po-
litikoa plazaratu zuen Ezker Aber-
tzaleak. 

2007ko akordio teknikoa
Voith-Gorostidi eremuari zego-
kion arau aldaketa, Tolosako Uda-
lak aurkeztua, 2007an onartu
zuen Gipuzkoako Foru Aldun-
diak. Tolosako Ezker Abertzaleak
epaitegira eraman zuen akordio
hau. Duela hiru aste, Euskadiko
Epaitegi Nagusiak, 2007ko arau
aldaketa haiek bertan behera utzi
zituen. 

Epaia honela aztertu zuen here-
negun Aitor Iztuetak: «Gure hele-
gitean 10 puntu agertzen ziren:

eraikigarritasuna, zarataren legea-
ren urraketak, azterketa ekonomi-
ko eskasa, gune libre gutxi,... Orain
atera berri den epaiak, lehen pun-
tua bakarrik aztertzen du. Bertan,
eraikigarritasuna legez onartuta-
koa baino askoz handiagoa zela
esaten du. Argi esateko, 700 etxe-
bizitza aurreikusten baldin bazi-
ren, horietatik 250 soberan daude-
la dio epaiak. Dentsitate hau aldatu
beharra dagoenez, honen ondorio
diren beste puntuetan ez da sar-
tzen epaia». 

Irakurketa politikoa
2007ko akordioaren inguruko ira-
kurketa politikoa, Hektor Espinek
egin zuen Ezker Abertzalearen
izenean; «hasieratik esan genuen
bezala, Voith-Gorostidiko plana
Tolosan inoiz eman den hirigintza
arloko eskandalurik handiena da,
eta Euskadiko Epaitegi Nagusia-
ren epaia gure iritzia baieztatzera
eta indartzera dator».

Espinek «prebarikazioa» ere ai-
patu zuen: «Jokin Bildarratzek eta
gainontzeko arduradun politikoek

ezin dute inolaz ere esan ez zekite-
nik edota jakinaren gainean ez
zeudenik. Izan ere, 2006ko uztai-
lean, Aldundiko teknikariek es-
preski ohartarazi baitzuten onar-
tzekotan ziren plana legearen aur-
kakoa zela eta hala ere, Udalak zein
Aldundiak aurrera jarraitu zuten
lotsagabeki».

«Erakundeetako arduradun po-
litikoen kasuan, jakinaren gainean
erabaki ilegalak hartzea prebarika-
zioa da eta horixe da, gure ustez,
kasu honetan gertatu dena. Beraz,

eskandalu honen arduradunei
erantzukizun penalak eskatzeko
aukera aztertzen ari gara». 

Arduradun politikoei galderak
luzatu zizkien Espinek eta hauen
erantzun posibleak ere azaldu zi-
tuen Ezker Abertzaleko kideak:
«Bestetik, tolosar askok pribatuan
egiten duten galdera bera egin
nahi dugu guk gaur publikoki.
Nola onartu dezakete Udaletxeak
eta Aldundiak Voith-Gorostidiko
plana, ilegala dela jakinik? Zerga-
tik onartzen dute lur jabe eta erai-
kuntza enpresa espekulatzailei
neurri gabeko irabaziak ekarriko
dizkien plana, ilegala dela jakinik?
Zeren truke ematen zaie eraikun-
tza enpresa handiei legeak bai-
mendu baino 250 etxebizitza
gehiago egiteko aukera?».

«Gure ustez, galdera hauek
erantzun sinesgarri bakarra dute.
Kasu hau Estatu mailan edota be-
rriki Araban EAJ alderdiaren bai-
tan eman diren ustelkeria kasu la-
rrienen pare agertzen da, bete be-
tean. Gure ustez, kasu honen
larritasuna bikoitza da, Tolosako
Alkate izateaz gain, Jokin Bilda-
rratz EUDELeko lehendakari ere
baita, eta izan duen jokabideak po-
litikarako inolako zilegitasunik
gabe uzten baitu. Horregatik, da-
gokion erantzukizun politikoa
bere gain hartu eta kasuaren larri-
tasunaren tamainako erabakiak
eskatu nahi dizkio gaur Ezker
Abertzaleak Jokin Bildarratzi».

Azkenik, beste alderdi politiko-
ekin biltzeko asmoa agertu zuen
Ezker Abertzaleko kideak.

Jokin Bildarratz: «Tolosak lau urte eder
galdu zituen Ezker Abertzalearekin»
A. IMAZ

Tolosako alkateak eta Hirigintza
zinegotziak, Jokin Bildarratzek
eta Jokin Azkuek, atzo hitz egin
zuten Voith-Gorostidi auziaren in-
guruan. Arlo teknikoan eta politi-
koan euren ikuspuntua oso argi
utzi zuten. 

Arlo teknikoa
Jokin Bildarratzek prozesua azal-
du zuen: «2005ean hitzarmena
aurkezten genuen udaletxean:
lantegi, jabe eta etxebizitza-susta-

tzaileekin. Lege zaharra indarrean
zegoenean, Udalak arau aldaketen
tramitazioa amaitu zuen, 2006ko
maiatzean. Ondoren Gipuzkoako
Foru Aldundiaren onartu zituen.
2006ko irailean Lurzoruaren
Lege berria sartu zen. «Udalak or-
durako tramitazio guztiak amai-
tuak zituen, baina batzuk helegitea
jartzea erabaki zuten». 

Arazoak izan zitezkeela «au-
rreikusiz», Euskadiko Auzitegi
Gorenaren epaia horren lekuko,
Udala «Plan Orokorrari begira» la-

nean hasi zen, 2006ko lege berria
kontuan hartuta. 2009an Plan
Orokorra onartu zuten eta hone-
kin aurreko arau aldaketak, epaian
agertzen direnak, «bertan behera
gelditu ziren». Lege berrira «ego-
kitzen denez» 2009ko hiri antola-
keta, «gai hori bukatuta dago». 

Lege berria
Lurzoruen lege zaharraren arabe-
ra, etxebizitza kopurua jakiteko,
sistema libreak edo herritar guz-
tien gozamenerako eremuak kon-

tuan eduki behar ziren. Lege be-
rriarekin, «sistema horiek kenduta
gelditzen zaizun lurzorua bider 2,3
egin behar duzu. Ariketa horrek
ematen du eraikigarritasuna».
Lege berriarekin, etxebizitza ko-
puru bera kontuan hartuta,
«Voith-Gorostidi eremuan, 2,01
ateratzen da». 

Irakurketa politikoa
Bildarratzek oso gogor hitz egin
zuen Ezker Abertzalearen aurka
arlo honetan, 60-600 azpimarra-

tuz: «Ezker Abertzalea Udalean
egon zenean, 99/03 urteetan, 60
etxebizitza babestu egin ziren To-
losan. 04/09 urteetan 600 etxebi-
zitza egin dira. Hori da diferentzia,
ez dago besterik. Politikaren parte-
rik maltzurrena egiten ari dira.
Hori ez da politika, hori beste his-
toria bat da. Ez zaie ez Tolosaren
etorkizuna, ez gazteak, ez etxebi-
zitza sozialak, ez lana inporta. Sal-
tsa bakarrik nahi dute. Tolosa eta
tolosarrok ez gara beraien kezka,
beraiek duten gaitasun eza estal-
tzea baizik». «Estatu osoan ez dago
horrelako operazio eredugarririk.
Etxebizitza babestuak %63a izan-
go dira, legeak %40 eskatzen di-
tuenean. Hor dago gure apustua,
eta gardentasun osoz gainera».

«Zuzeneko talde moduan sortu
ginen eta horrela jarraituko dugu»
Tolosa›› Kontzertua eskainiko dute gaur
22:30etik aurrera Bonberenean Atom Rhumba
taldearekin batera. 

E Elkarrizketa JON ETA MYRIAM › Gora Japon musika taldeko kideak

ONINTZA LETE (UROLA KOSTAKO HITZA)

Jon eta Myriam. Myriam eta Jon.
Hala aurkezten dute beren burua
Gora Japon musika taldeko kide-
ek. Dimakoa da Myriam, zumaia-
rra, berriz, Jon. Ez dute beste eti-
ketarik edo eranskinik. Disko ba-
karra dute kalean, 2008ko
martxoan Tolosako Bonberenean
grabtutakoa eta Bidehuts zigilua-
rekin kaleratutakoa. Gaur hain jus-
tu Bonberenean eskainiko dute
kontzertua Atom Rhumba taldea-
rekin batera 22:30etik aurrera.
Bihar ere izango dira kontzertuak
Bonberenean 22:30etik aurrera;
hard-rocka egiten duten Zarauzko
Mantisa eta Emitiendo diska aur-
keztuko duten Radio Plebe iruin-
darrak.   
Diskoa zigilu independente bate-
kin atera duzue, ezta?
Myriam: Bai, Bidehutsekin. Irun-
go zigilu independente bat da. Li-
sabö, Anari, Inoren ero ni eta Hotel
musika taldeen elkarlanetik sortu
zen eta Gor disketxeak banaketa-
ren zati bat egiten dio.
Ingelesezko abestiak dira nagusi
diskoan...
Myriam: Bai, disko honetan gehie-
nak ingelesez egin ditugu. Beste

abesti bat, berriz, portugesez egin
dugu.
Diskoan, bereziki kutuna den
abestirik ba al duzue?
Jon: Grabaturiko denak gustatzen
zaizkigu. Abesti batzuk diskotik
kanpo utzi genitue n; zenbait zaha-
rregiak iruditu zitzaizkigun eta
beste zenbait, berriz, diskoko beste
abestiekin ez zetozen ondo.
Tolosan grabatu duzue, ezta?
Myriam: Bai, Bonberenean dago-

en estudioan grabatu genuen hiru
egunetan. Zortzi abesti ditu disko-
ak, eta guztiak zuzeneko saioetan
grabatu genituen. Ahotsak aparte
sartu genizkion eta horretan Kar-
los Osinagak lagundu zigun. Bera
Lisabö musika taldeko eta Bi-
dehuts zigiluko kidea da.
Emaitzarekin gustura al zaudete?
Jon: Bai, diskoa nahikoa azkar egin
genuen eta grabaketan ere ondo
aritu ginen. Ez da estudioan hila-
bete luzeetan landutako disko bat,
zerbait espontaneoagoa baizik.
Nolako esperientzia izan da lehen
diskoa kaleratzea?
Jon: Diskoa geure kasara argitara-
tzeko asmoa genuen. Azkenean,

disketxe baten laguntza izan dugu
eta hedabideek ere kasu pixkat
egin digute, eta horrek ilusioa ema-
ten du, bai. Gugan jarritako aten-
tzio horrek erakusten digu ez gare-
la ari hormarentzat jotzen, horma-
ren partez interes pixkat duen
norbait badagoela aurrean.
Zein da Gora Japon taldearen es-
tiloa, nola definituko zenukete
egiten duzuena?
Jon: Oinarrian rock, funky eta rap
estiloak daude. Hala ere, entzule
bakoitzak beste zenbait eragin
aurki ditzake gure musikan; per-
tsonala da hori.
Bi bakarrik izan arren, instrumen-
tu asko erabiltzen dituzue talde-

an. Nola lortzen duzue konpon-
tzea?
Myriam: Biok abesten dugu. Gero,
Jonek gitarra, tronpeta eta tekla-
tua jotzen ditu. Nik, berriz, bateria
eta teklatutxo bat. Hau batzuetan
erabiltzen dugu, perkusio mo-
duan. Instrumentu berriak erabil-
tzea gustuko dugu; zerbait berria
ekartzen duten instrumentuak
asko interesatzen zaizkigu. Zer-
bait berria probatzeko gogoa du-
gunean, probatu egiten dugu.
Zein motatako agertokietan
ematen dituzue kontzertuak?
Jon: Hainbat lekutan jotzen dugu,
ez dugu toki berezirik: gaztetxee-
tan, tabernetan, Bilboko jaietan,
Gasteizko Montehermoso jaure-
gian, kafe antzokietan...Edozein
inguru eta lokal motatan aritzen
gara.
Lehen kontzertua izena aukeratu
aurretik eman zenuten.
Jon: Hala da, bai. 2005 urte amaie-
ran sortu genuen taldea. Entsea-
tzen hasi berriak ginen eta kon-
tzertu bat emateko eskatu ziguten.
Izenik ere ez genuen artean, baina
gitarra-jotzaile kanadiar baten te-
lonero moduan jo genuen. Hala
hasi zen gure ibilbidea. Ordutik,
urte hauetan zuzeneko emanal-
dietan aritu gara. Zuzeneko talde
moduan sortu ginen eta horretan
jarraituko dugu. Gipuzkoa aldean
ibili izan gara gehienbat, baina leku
berriak ezagutzeko gogoz gaude.
Leku eta zuzeneko desberdinak
eginez ikasten dute zuzeneko tal-
deek, han hazten dira.
Izenik gabe hasi, eta izen berezia-
rekin amaitu; nondik atera zenu-
ten ideia?
Myriam: Izenak ez dauka arrazoi
zehatzik. Elkarren artean zeriku-
sirik ez duten bi hitz dira gora eta
japon. Joni otu zitzaion, eta hartu
egin genuen.
Bi bakarrik izateak alde onak eta
txarrak izango ditu. Zeintzuk?
Jon: Bai, alde on asko ditu eta txar
batzuk ere bai, baina gu alde on ho-
riek aprobetxatzen saiatzen gara:
lana azkarrago egiten da, eraba-
kiak errazago hartzen dira eta mu-
sikalki ere erronka handia da, bide
berriak bilatzera bultzatzen gaitu
eta oso gustura gaude formatu ho-
nekin. Kolaboratzaileekin lan egi-
teko ere oso zenbaki egokia dela
uste dugu. 
Myriam: Gainera, ni Dimakoa eta
Jon Zumaiako izan arren, Bilbon
bizi gara biok eta horrek ere asko
errazten ditu gauzak, entseatzeko
adibidez. 
Jon: Bilboko musika taldea garela
esan daiteke.
Hemendik aurrera zer asmo du-
zue?
Jon: Orain diskoa zuzenean aur-
kezten ari gara, baina kantu be-
rriak sortu ahala kontzertuetan
aurkezten ditugu, hor probatzen
baita funtzionatzen duten ala ez.
Bestalde, Atom Rhumba taldeko
abeslariarekin proiektu bat ere ba-
dugu. Zineko soinu banden ber-
tsioak prestatu ditugu.

GORA JAPON



Aurresku eta
Soinu Zahar
Txapelketa,
bihar

ERREDAKZIOA

Villabonako Oinkari dantza talde-
ak Aurresku eta Soinu Zahar Txa-
pelketa antolatu du biharko.
18:00etan hasiko da Gurea zine-
man. Bertan Euskal Herriko 42
dantzari gaztetxok parte hartuko
dute eta sarrera doan izango da. 

Txapelketa Gipuzkoako Euskal
Dantzarien Biltzarrak antolatzen
duen Ligaren kanporaketa bat
izango da eta Oinkariko 14 dantza-
rik hartuko dute parte.

Finala ospatu aurretiko azken
kanporaketa dela kontutan hartu-
rik, ez da emozio faltarik izango
Gurea zineman. 

Marian Lazkano eta Ainhoa Larrea atzoko aurkezpenean.R. CALVO

«Adin eta gustu guztieko» jendea
erakartzeko Antzerki Astea antolatu dute
Zizurkil ›› Bihar hasi eta
hilaren 30ean amaituko 
da; 6 antzezlan ikusi 
ahal izango dira VIII. 
edizio honetan. 

REBEKA CALVO

«Adin eta gustu guztietako» jen-
dea erakartzeko asmoz prestatu
dute Zizurkilgo VIII. Antzerki As-
tea. Gaur bertan hasiko da eta hila-
ren 30a arte luzatuko da. Lan guz-
tiak euskaraz izango dira. 

Zizurkilgo Maria Angeles Laz-
kano alkateak azaldu zuenez, «argi
dago antzerkiarekiko zaletasun
handia egon dela beti herrian» eta
horren adibide da, hain justu, An-
tzerki Asteak zortzigarren urtea
betetzen duela aurten. Era berean,
Villabonako Udalari ere eskerrak
eman nahi izan zizkion, elkarlane-
an aritu direlako. 

Deialdi zabala 
Ainhoa Larrea Kultura eta Euska-
ra teknikariak, bere aldetik, helbu-
rua «adin eta mota guztietako jen-
dearengana iristea» dela nabar-
mendu zuen.

Zortzigarren urtea izanda au-
rreko edizioetako balorazioa egi-
teko eskatzerakoan, Larreak «ba-
lorazio ona» egiten dutela argitu
zuen. «Ume eta gazte asko etor-
tzen dira antzezlanak ikustera.
Haur asko, gainera, aktore bezala
ere aritzen dira», esan zuen. 

Helduen inguruan, «bestelako
balorazioa» egin behar dutela ere
argitu zuen. «Kale antzerkia beti
umore askoko lana izaten da, eta

oso erantzun ona izaten du beti,
baina umoretik kanpo dauden bes-
te helduentzako lanak ikustera
jende gutxiago joaten da», gainera-
tu zuen. 

Film laburren zirkuitua, gaur 
Zizurkilgo alkateak eta teknika-
riak, era berean, gaur bertan 
herrian Euskal Herri osoko eki-
mena den Film Laburren Zirkui-
tua izango dutela gogoratu zuten.
20:30ean izango da hitzordua
Atxulondo kultur etxean. 

Film Laburren Zirkuituaren
baitan Koldo Almandozen Ahate
pasa, Telmo Esnalen Amona Putz!,
Jose Luis Barredo eta Iñigo Gar-
ciaren Clark eta Boris, Arkaitz Bas-
terraren Esaiok, Josu Bergara eta
Iñigo Sanzen Nora Zoaz, Urko
Manduit eta Ioseba Salaberriren
Odisea etxaldean, HUEZIko 6
ikasleren Zorion Hutsa eta Topa-
guneak antolatutako Kameratoia-
ko Nireak dira! eta Neguko hitzak
lanak ikusi ahal izango dira. 

›› ANTZERKI ASTEKO EGITARAUA

]Bihar, apirilak 24.Kale antzer-
kiaren txanda izango da;Trapu Za-
harrak konpainiak Camping Renove
antzezlana eskainiko du
22:00etan Pedro Mari Otaño pla-
zan.
]Hilak 26, astelehena.Eskolako
haurrentzako emanaldia izango
da; Txalo Produkzioak-ek Ali, ha-
ren amona eta alfonbra hegalaria
antzezlana eskainiko du 6 eta 12
urte bitarteko Zizurkilgo haurrei
Atxulondo kultur etxean 15:15ean. 
]Hilak 27, asteartea. Egun hone-

tako emanaldia Villabonako Uda-
larekin batera antolatu dute. Bere-
ziki gaztetxoentzat egingiko obra
ikusi ahal izango da, alde pedago-
gikoa ere lantzen duelarik. Lana
Sarebideandu izena eta Pikor Tea-
trorena da. Emanaldia 11:00etan
izango da Villabonako Gurea zine-
man eta DBH 2, 3 eta 4ko gazteak
joando dira ikustera.
]Hilak 28, asteartea.Haurrentza-
ko emanaldia; Txatxilipurdik Mun-
dua koloretanobra eskainiko die 3
eta 6 urte bitarteko Zizurkilgo hau-

rrei Atxulondo kultur etxean bi se-
sioetan, 10:00etan eta 11:30ean,
hain zuzen.
]Hilak 29, asteazkena.Pedro
Mari Otaño ikastetxeko haurrek
antzezturiko lanak; 11:00etatik 
aurrera Atxulondo kultur etxean
LH 1eko ikasleek Hiru txerrikumeak
eta LH 6ko ikasleek Amona Beni-
dorrem lanak antzeztuko dituzte.
]Hilak 30, ostirala.Azpeitiako
Lakrikun Antzerki Elkarteak Prest
gaude! antzeztuko du 20:30ean
Atxulondo kultur etxean. 

46 urteko
espetxe zigorra
ezarri diote
Zurutuzari

ERREDAKZIOA

Espainiako Auzitegi Nazionalak
46 urteko eta 8 hilabeteko espetxe
zigorra ezarri dio Jose Antonio
Zurutuza tolosarrari 1982. urtean
Telefonicako Donostiako ordez-
kari zen Enrique Cuesta ete bere
bizkartzaina, Antonio Gomez po-
lizia, erailtzeagatik. 

Fiskaltzak 60 urtetako espetxe
zigorra eskatu zuen pasa den otsai-
lean eta defentsak delitua preskri-
batu egin zuela esan zuen. 



Gipuzkoako Eskola Txikien Festa
ekainaren 13an ospatuko dute
Altzo ›› Festa antolatzea
«esfortzu handia» dela
azaldu du Mikel Olano
Santilazpi guraso 
elkarteko lehendakariak.

ERREDAKZIOA

Aurtengo Gipuzkoako Eskola Txi-
kien Festa Altzon egingo da, ekai-
naren 13an. Ekitaldiaren leloa Es-
kola txikiak bizirik, herri eta auzo
txikiak bizirik izango da. Mikel
Olano Altzoko Santilazpi guraso
elkarteko lehendakariak aurkez-
penean azaldu zuenez, «eskolak
eta bere inguruko jarduerak gure
herria bizi bizirik mantentzen
dute, herriari arnasa ematen dio-
te». Olanok gaineratu zuenez,
«hain globalizatua dagoen mundu
honetan gure umeak oraindik ere
nekazari kutsua duen eta natura-
rekin harreman zuzena duen herri
batean hezi eta nortasuna finka-
tzeko aukera dute». 

Altzoko Imaz Bertsolaria esko-
lan 59 ikasle eta 10 irakasle daude
egun. Festa antolatzea «esfortzu
handia» suposatzen duela azaldu
du Olanok eta lan horretan «herri
guztia murgilduta dago: Udala, ira-
kasleak, ikasleak, gurasoak eta he-
rriko elkarte ezberdinak». Irailean
hasi ziren prestaketa lanak egiten.

«Egun eder bat igarotzea»
Festa aurkezteko agerraldian, Ola-
noz gain, Mila Etxeberria Altzoko
eskolaren zuzendaria, Ana Eizagi-
rre EHIGEko lehendakaria, Izas-
kun Karrera Gipuzkoako Eskola
Txikietako gurasoen koordina-
kundeko lehendakaria eta Isabel
Lakuntza Gipuzkoako Eskola Txi-
kietako irakasleen koordinakun-
deko lehendakaria izan ziren. Ber-
tan egon ziren ere Altzoko eskola-
ko LH5 eta LH6ko ikasleak.

Eskola Txikien Festa 1988tik os-

patzen da eta aurtengoa 23.a izan-
go da. Orain arte egindako 22 feste-
tatik erdiak eskualdean egin dira.
Egun eskola txikien koordinakun-
dean 26 eskola daude Gipuzkoan
eta guztira 1.200 ikasle dira. «Fes-
taren helburua eskola txikietako
haur, guraso eta irakasleak elka-
rrekin egun eder bat igarotzea da»,
azaldu du Karrerak. Olanok gaine-
ratu duenez, «txikiak izanik denon
batura horrek egiten gaitu handi».
Hori azpimarratu nahian eraman
zuten Altzoko Handiaren irudia
prentsaurrekora.

Eskola txikietako kideez gain,
gonbitea zabaldu zieten bertara
joan nahi dutenei. «Ea ekainaren
13an denak gure herrian elkartu
eta festa polit batez gozatzeko au-
kera dugun. Denak gonbidatuta
zaudete», azaldu zuen Olanok.
Eguraldiak laguntzen badu, Altzo-
ra 3.000 lagun inguru  joatea espe-
ro dute. 

Imaz Bertsolaria eskolako ikasleak festaren leloarekin eta Altzoko Handiaren irudiarekin. I. GARCIA

Herriarteko Txapelketaren
itzulerako partidak
PILOTA ] Herriarteko Txapelketa-
ren itzulerako partidak jokatuko
dituzte asteburu honetan eskual-
deko herriek. Gaur, Bidegoianek
Oiartzunen aurka jokatuko du,
etxean, 20:00etan, eta Alegiak
Usurbilen jokatuko du 22:00etan.
Bihar, Tolosak Beotibarren jokatu-
ko du Arrasateren aurka 10:30ean,
eta Amezketak Zestoan jokatuko
du 18:00etan. Albiztur eta Villabo-
naren artekoa etzi izango da
11:30ean Albizturren.

Udaberri Txapelketako 
lau t’erdiko partidak
IKAZTEGIETA ]Udaberri Txapelke-
tako lau t’erdiko partidak  jokatuko
dituzte bihar, 10:30ean, Ikaztegie-
tako frontoian. Kadeteetan Oria
(Zaldibia) eta Agirresarobe (Ei-
bar) ariko dira. Nagusietan hiru
partida izango dira: Alonso (Ikaz-
tegieta) eta Arzelus (Lazkao);
Ibarguren (Ikaztegieta) eta Baran-
diaran (Tolosa); eta Errazkin (Al-
tzo) eta Ariznabarreta (Zegama).

Maila handiko jubenil eta
afizionatuen partidak
IRURA ]Kirol Astearen baitan maila
handiko jubenil eta afizionatuen
arteko pilota partidak jokatuko di-
tuzte gaur, 22:00etan.  Lehenengo
partidan, jubenilen artekoan, Ibai
Jauregi (Euskadiko txapeldunor-
dea 2009an) eta Ibai Arratibelek
(Euskadiko txapelduna 2010ean),
Oier Apezetxea (Euskadiko txa-
peldunordea 2009an) eta Txomin
Zinkunegiren (Euskadiko txapel-
duna 2010ean) aurka jokatuko
dute. Bigarren partidan, Xabier
Andreu (Antiguako txapelduna
2009an) eta Eneko Galarragak
(Gipuzkoako Elite mailako txapel-
duna 2010ean), Ander Muguruza
(Herriarteko Euskadiko txapeldu-
na 2009an) eta Gaizka Lopezen
(Euskadiko txapeldunordea
2010ean) aurka jokatuko dute.

L Laburrak

Larraulen eskola
izatea babestu dute
I. GARCIA

Ana Eizagirre EHIGEko lehenda-
kariak zenbait eskola txikien egoe-
ra ere izan zuen hizpide atzoko
prentsaurrekoan. «Ikasturte oso
honetan ari gara negoziatzen ad-
ministrazioarekin eskola txikien
estatusa eta zein irizpide dituzten
eskola txikiak mantentzeko», azal-
du zuen.

Zehazki datorren ikasturtean
Hezkuntza Sailak ez du aurreikus-
ten Larraul, Itziar eta Zubietan es-
kolak ematea. Gai horretan orain-
dik ez dagoela akordiorik azaldu
du Eizagirrek eta hasierako postu-
ra mantentzen dutela: «Benetan
pentsatzen dugu guraso eta ikaste-

txeen aldetik eskatzen dena dela
benetan gizarteak behar duena eta
gurasoen nahia betetzen duena,
hau da, hiru herri horietan eskola
izatea».

Eizagirrek gaineratu duenez, al-
darrikapenekin jarraituko dute.
«Esan behar da auzo eta herri ho-
rietako bai gurasoak, irakasleak eta
udalak ados daudela proiektu ho-
rrekin jarraitzeko. Eskola txikien
inguruan indarra jartzea eskatzen
diogu Hezkuntza Sailari eta gura-
soen nahiak betetzea», dio. Alda-
rrikapenek bai maiatzean zehar,
bai Eskola Txikien Festan, bai es-
kola publikoaren jaian lekua izan-
go dutela azaldu zuen.   

Bertso eta kantuak afalostean
GAZTELU ]Joan den asteburuan, Gazteluko Erroizpe Azpiko Kirol eta Kul-
tur elkartean Piano bat bertsotanemanaldiaz gozatzeko aukera izan zu-
ten herritarrek. Jagoba Astiazaran, Ainhoa Ansa eta Beñat Gaztelumen-
dik hartu zuten parte kontzertu berezi honetan. Kantu zaharrak eta be-
rriak abestu zituzten denek elkarrekin. Honen aurretik, afaria izan zen
elkartean bertan. 50 lagun inguru bildu ziren jaialdian. Gazteluko kultura
batzordeak antolatu zuen ekimena eta hauek, eskerrak eman nahi izan
dizkiete elkarteko bazkideei, «lan polita» egin baitzuten eta giro bikaina
sortzen lagundu. HITZA

Liburuaren egunaren aurrekoak
IBARRA ]Liburuaren Nazioarteko Eguna da gaurkoa, eta honen harira
hainbat ekitaldi antolatu dituzte eskualdean, nahiz kanpoan. Ibarran, hala
ere, aurrea hartu diote egunari eta atzo arratsaldean bertan, Galtzaundi
euskara taldeak antolatuta, Idoia Sanchezen bisita jaso zuten haurrek Li-
burutegian. Bertan, ipuinak kontatzen aritu zen tolosarra. Gaur Uzturpe
Ikastolak ekitaldi gehiago egingo dituzte. Alde batetik, 09:15etik
10:30era ikasleek elkarren artean ipuin kontaketa egingo dute. 11:00eta-
tik 12:00etara berriz, Garbiñe Ubeda idazle tolosarraren bisita izango
dute eta gelan landu duten Mila ezker liburua aurkeztuko dute. E. EZEIZA

Ramon Otegi
garaile izan da
Trintxerpeko
mendi
lasterketan

Gaztelu ›› Marka berria 
jarri zuen bertan; orain,
Estatuko maratoi txapelketan
parte hartzeko asmoa du. 

ERREDAKZIOA

Hilaren 1ean Trintxerpen mendi
lasterketa jokatu zen eta bertan
Ramon Otegi gazteluarra izan zen
garaile. 160 lagun inguruk hartu
zuten parte bertan, baina onena es-
kualdekoa izan zen. Gainera mar-
ka berri bat jarri zuen, 50 minutu
eta 30 segundoko denbora eginaz.

Ramon Otegi gustura agertu zen
lasterketaren amaiera, berak egin-
dako lanarekin. Azken aldian erre-
pideko lasterketetan korritu du
Otegik, baina bere hurrengo
erronka, Estatuko maratoien txa-
pelketan parte hartzea da. Bere as-
moa da Asier Cuevas, Ibon Espar-
tza eta Iker Mayor taldekideei,
proba ezberdinetan laguntza ema-
tea.



Antzerkia
]Tolosa. Teatro Estudio taldeak
The con Harold Pinter y Dario Fo
obra antzeztuko du Topic-en
20:00etan.

Kirol Astea
] Irura. 22:00etan esku-pilota
partidak pilotalekuan Gipuzkoako
afizionatu mailako pilotari entzu-
tetsuenen artean, Kirol Astearen
baitan.

Hitzaldia
]Tolosa. Palestinaren aldeko Gi-
puzkoako plataformak hitzaldia
emango du 18:00etan Kultur Etxe-
an.

Musika
]Tolosa. Juan Luis Anasagasti te-
norea eta Jaime Butron piano-jole-
aren kontzertua Haitiren alde San-
ta Klara komentuan 20:30ean.
]Tolosa. Ken Zazpi taldearen
kontzertua Leidorren 20:30ean.
]Tolosa. Atom  Rhumba eta Gora
Japon taldeen kontzertua Bonbe-
renean 22:30ean.

Deialdia
]Tolosa. Maiatzaren 15ean egin-
go den III. Txapin Festa antolatze-
ko bilera deitu dute 19:00etan Kul-
tur Etxean.

Zinema
]Zizurkil. Euskarazko VII. Film La-
burren Zirkuitua (Laburbira)
Atxulondo kultur etxean
20:30ean.

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 67 24 38.
]Leitza. Plaza, M. T. Elbarren, 36.
112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

‹‹ Goiza Arratsaldea Tenperatura Bihar
2010-04-23

Eguraldia

›› 14°›› 7°

GOIZA OSKARBI
ARRATS.LAINOTUTA
BEROENA 20°
HOTZENA 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

TOLOSA  ]
Arkaitz Lazkanok Asturiasko Pontes inguruan ateratako argazki
hau bidali du: «Argazki hau Potes eta Arenas de Cabrales artean

dago aterata. Autotik haize pixka bat hartzera atera ginen eta
erreka eder hau ikusteko aukera izan genuen». ARKAITZ LAZKANO

Bukatzear da XI. HITZA Argazki Lehiaketan parte hartzeko epea. Hilaren 28a da argazkiak bidaltzeko
azken eguna eta maiatzaren 2an argitaratuko ditugu zortzi argazki finalistak.

Natura ikusi eta bizitu
ALEGIA  ]

Alazne Casisek Urederran ateratako argazkia aukeratu du:
«Momentu motz batez eguzkiak atzetik eman zigun gure itzala
ibaiko ur berdexketan marraztuz. Momentu hori argazki hone-

tan jasotakoa da eta laster desagertu zen». ALAZNE CASIS

TOLOSA ]
Nere Karrerak Palman ateratako
argazki hau bidali du XI. HITZA
Argazki Lehiaketan parte hartze-
ko. NERE KARRERA


